
তোকো বঞ্চে মোকো বঞ্চে।

ভাল ভাল বস্তু পিতেকলৈ সাঞ্চে॥

ছাগ পাৰ পোহে হাঁহ।

দুই সীমাত 'ৰোৱে বাঁহ॥

যাৰ থাকে মহ গৰু।

ইতিনি কথাত হবা সৰু॥

যদি সৰু নোহোৱা হোৱা ঠাকুৰ।

লোকে বুলিব নিলাজ কুকুৰ॥

জাপি লাঠী টনা।

ইয়াক এৰিলে দিনতে কণা॥

শিয়ে পিয়ে লিয়ে।

এই তিনি ওপৰতে জীয়ে॥

পঢ়ে পঢ়াই ৰোৱে পান।

এই তিনি নিচিন্তে আন॥

তিৰীৰ চিকণ ওৰনি লোৱা।

গৰুৰ চিকণ হামোৰে কামোৰে খোৱা॥

কটাৰি চিকণ গুৱা।

টোপনি চিকণ পুৱা॥

ব্যঞ্জন চিকণ হালধি।

কুটনে চিকণ খাৰধি॥

লিখনে চিকণ কাপ।

বাড়ীৰ চিকণ ধাপ॥

কমাৰৰ চিকণ অস্ত্ৰ।

ধোবাৰ চিকণ বস্ত্ৰ॥

মন্ত্ৰীৰ চিকণ ৰাজ্য।

জলৰ চিকণ মৎস্য॥

খণিকৰ চিকণ লিখনি।

থাপত চিকণ ছিলনি॥

কত জন্মে পুত্ৰৱৰ্তী নাৰী।

কত জন্মে টামোলনী বাৰী॥

		 এই পৃষ্ঠাটো শেষবাৰৰ কাৰণে ১০ মে' ২০২০ তাৰিখে ১৪:২৫ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

